
	Հաստատված է 
ՀՀ կրթության տեսչական մարմնի ղեկավարի
 «24 » նոյեմբերի 2025 թ. N 09-Լ հրամանով




                
 
ՀՐԱՊԱՐԱԿՄԱՆ ԵՆԹԱԿԱ ԴԻՏԱՐԿՄԱՆ ԱՐԴՅՈՒՆՔՆԵՐ 
«02» փետրվարի 2026 թ.


	Դիտարկված ուսումնական հաստատության անվանումը, գտնվելու վայրը
	«Երևանի Հ. Կարապենցի անվան հ. 6 հիմնական դպրոց»  ՊՈԱԿ (այսուհետ՝ դպրոց), Ք․ Երևան, Սասունցի Դավթի փ․, 2 շ․:

	Դիտարկման առարկան
	Դիտարկումն իրականացվել է Հայաստանի Հանրապետության կրթության տեսչական մարմնի ղեկավարի՝ 2026 թվականի հունվարի 20-ի № 10-Ա հրամանի հիման վրա՝ 2026 թվականի հունվարի 22-23-ին և 26-ին, հիմնանորոգված դպրոցում հատկացված նոր գույքի (այսուհետ՝ գույք)՝ մարզական, լաբորատոր և համակարգչային տեխնիկայի իր նպատակային և ըստ կիրառության պատշաճ օգտագործման, ինչպես նաև դրան առնչվող՝ դպրոցի սովորողների կրթական իրավունքների հնարավոր խախտումների վերաբերյալ բարձրացված հարցերի պարզաբանման նպատակով։
Դիտարկման շրջանակներում իրականացվել է դպրոցի լաբորատորիաների, համակարգչային սենյակի, մարզադահլիճի և մարզադաշտի տեսազննում, անցկացվել են լսումներ դպրոցի վարչական և մանկավարժական աշխատողների հետ, կազմվել են համապատասխան արձանագրություններ։ Դպրոցի երեք 8-րդ և չորս 9-րդ դասարանների սովորողների կողմից լրացվել են «Ֆիզկուլտուրա» և «ԹԳՀԳ» առարկաներին վերաբերող՝ համապատասխան գույքի կիրառման վերաբերյալ հարցաթերթիկներ։
Դպրոցի նոր շենքը շահագործման է հանձնվել 2023 թվականի հոկտեմբերին։ Դպրոցում առկա են քիմիայի և կենսաբանության (համատեղ), ինչպես նաև ֆիզիկայի լաբորատորիաներ, որոնք, սակայն, մինչ օրս համալրված չեն նոր լաբորատոր գույքով։
Տեղեկատվական տեխնոլոգիաների ապահովվածության նպատակով դպրոցին տրամադրվել է նոր տեխնիկա՝ 3 պրոյեկտոր, 36 համակարգիչ, 1 բազմաֆունկցիոնալ լազերային սարք, 5 անխափան սնուցման աղբյուր և 2 դյուրակիր համակարգիչ։ Դյուրակիր համակարգիչներն օգտագործվում են դասապրոցեսի ընթացքում, ուսուցչանոցում, ինչպես նաև միջոցառումների կազմակերպման և անցկացման ժամանակ։
Նոր համակարգչային գույքի օգտագործման հետ կապված խոչընդոտներ չեն արձանագրվել․ գույքն օգտագործվում է ամբողջ ծավալով։ Դպրոցն ապահովված է մշտական ինտերնետային կապով։ 2025-2026 ուսումնական տարվա առաջին կիսամյակում 8-րդ և 9-րդ դասարաններում «ԹԳՀԳ» առարկայի դասաժամերն իրականացվել են համակարգչային սենյակում, իսկ գործնական աշխատանքներն իրականացվել են առարկայական թեմատիկ պլանավորմանը համապատասխան։ Դասապրոցեսի ընթացքում սովորողները համակարգչի մոտ աշխատել են անհատական։
Համաձայն 8-րդ և 9-րդ դասարանների 146 սովորողների կողմից լրացված հարցաթերթիկների՝ նախկինում դասերն անցկացվել են համակարգչային սենյակում, դասերի ընթացքում բոլոր սովորողները օգտվել են նոր համակարգչային գույքից։ Նշվել է, որ գույքը կիրառվել է նաև բնագիտական առարկաների դասաժամերին, իսկ 38 սովորող արձանագրել են խաղային կայքերի և սոցիալական ցանցերի արգելափակման փաստը։
Դպրոցի մարզադահլիճը մասամբ է կահավորված նոր մարզագույքով, այդ թվում՝ վոլեյբոլի ցանցեր, շարժական վոլեյբոլի ցանց, մարմնամարզական օղակներ, բասկետբոլի և ֆուտբոլի գնդակներ, մարմնամարզական պարաններ, ցատկապարաններ, բարձրացատկի կանգնակ և ձող, զուգափայտ, մարմնամարզական կամրջակ, մարմնամարզական ցատկերի սարքեր (այծիկներ), բուլավաներ, մարմնամարզական պատ, նստարաններ և մատեր։ Մարզագույքի մի մասը տեղադրված է դպրոցին կից տարածքում (ֆուտբոլի դարպասներ և վոլեյբոլի ցանց)։ Դպրոցին տրամադրված թենիսի սեղանը տեղադրված է միջանցքում։ Դպրոցին տրամադրվել է նաև 2 հեծանիվ։
Ըստ ֆիզկուլտուրայի ուսուցիչների ներկայացրած տեղեկատվության՝ ֆիզկուլտուրայի դասերն իրականացվում են մարզադահլիճում, իսկ բարենպաստ եղանակային պայմանների առկայության դեպքում՝ նաև դպրոցի բակում։ Թեմատիկ պլաններում ներառված է մարզական գույքի օգտագործումը, իսկ ուսուցիչների դասի պլաններում հստակ նշված է տվյալ թեմային համապատասխան կիրառվող մարզագույքը։

	Հրապարակման ենթակա դիտարկման արդյունքները  

	Դիտարկման արդյունքում Տեսչական մարմնի ծառայողի կողմից արձանագրվել են հետևյալ խախտումները՝

2025-2026 ուսումնական տարվա երկրորդ կիսամյակում դպրոցի 8-րդ և 9-րդ դասարանների «ԹԳՀԳ» առարկայի դասաժամերը համակարգչային սենյակում չեն իրականացվում, ինչով խախտվում է
«Հանրակրթության մասին» օրենքի 20-րդ հոդվածի 2-րդ մասի 3-րդ կետ՝ «Սովորողն իրավուք ունի․․․ անվճար օգտվելու ուսումնական հաստատության ուսումնանյութական բազայից․»,
Հայաստանի Հանրապետության  կառավարության`  2023 թվականի փետրվարի 16-ի № 216-Ն որոշման հավելված 3-ի «Հայաստանի Հանրապետության հիմնական ծրագրեր իրականացնող (վարչատնտեսական կառավարման համակարգի չանցած) հանրակրթական ուսումնական հաստատության մանկավարժական աշխատողների պաշտոնների նկարագրի» 1-ին գլխի 18-րդ կետ՝ «Տնօրենը ուսումնական պլանին համապատասխան՝ ապահովում է հանրակրթական ծրագրերի իրականացումը, կրթական գործընթացի կազմակերպումը և կրում է պատասխանատվություն կրթության որակի և բովանդակության համար» պահանջը։
Դպրոցում առկա երկու մարմնամարզական (մագլցման) պարանները և բասկետբոլի նոր վահանակները ամրացված չեն և չեն շահագործվում, ինչով խախտվում է սովորողների՝ ուսումնական հաստատության ուսումնանյութական բազայից անվճար օգտվելու իրավունքը՝ սահմանված 
«Հանրակրթության մասին» օրենքի 20-րդ հոդվածի 2-րդ մասի 3-րդ կետով՝ «Սովորողն իրավուք ունի․․․ անվճար օգտվելու ուսումնական հաստատության ուսումնանյութական բազայից․», Հայաստանի Հանրապետության  կառավարության`  2023 թվականի փետրվարի 16-ի № 216-Ն որոշման հավելված 3-ի «Հայաստանի Հանրապետության հիմնական ծրագրեր իրականացնող (վարչատնտեսական կառավարման համակարգի չանցած) հանրակրթական ուսումնական հաստատության մանկավարժական աշխատողների պաշտոնների նկարագրի» 1-ին գլխի 18-րդ կետ՝ «Տնօրենը ուսումնական պլանին համապատասխան՝ ապահովում է հանրակրթական ծրագրերի իրականացումը, կրթական գործընթացի կազմակերպումը և կրում է պատասխանատվություն կրթության որակի և բովանդակության համար»։
Դիտարկման արդյունքում Տեսչական մարմնի ղեկավարի կողմից դպրոցի տնօրենին տրվել է կարգադրագիր՝ բացահայտված խախտումները վերացնելու նպատակով՝ սահմանելով դրանց կատարման համապատասխան ժամկետներ։





Ծանոթություն
Դիտարկման արդյունքների մասին տեղեկատվությունը տեղադրվում է ՀՀ կրթության տեսչական մարմնի պաշտոնական կայքում՝ դիտարկման տեղեկանքն օրենքով սահմանված ժամկետում կազմվելուց հետո եռօրյա ժամկետում։

